
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
		
1. ՀՀ ֆինանսների նախարարություն
	28.04.2021թ․ 

	
	01/8-1/6503-2021

	1. 
	Ուսումնասիրելով Ձեր 23.04.2020թ. N 02/16.8/13332-2021 գրությամբ ներկայացված «Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է Առաջատար տեխնոլոգիաների ձեռնարկությունների միություն» հասարակական կազմակերպության մոտ առաջացած հարկային պարտավորությունները մարելու նպատակով վերջինիս պետական բյուջեից հատկացնել 172,046․0 հազ. դրամ:
Նախագծին կից ներկայացված տեղեկատվության համաձայն՝ «Առաջատար տեխնոլոգիաների ձեռնարկությունների միություն» հասարակական կազմակերպության հարկային պարտավորությունները կազմել են 172,046․0 հազ. դրամ, որից 80,643.0 հազ դրամը ԱԱՀ-ի գծով, 24,095.5 հազ. դրամը՝ ոչ ռեզիդնետի շահութահարկի գծով, 41,062.9 հազ. դրամը տույժերի և տուգանքների գծով, իսկ 26,244.3 հազ. դրամը՝ ռեզիդենտի շահութահարկի գծով: Ընդ որում, նշվում է, որ ռեզիդենտի շահութահարկի գծով հարկային պարտավորությունները առաջանալու են պետության կողմից ընկերության հարկային պարտավորությունները մարելու համար տրամադրվող աջակցության արդյունքում:
Այս կապակցությամբ, հայտնում ենք, որ նախագծին կից ներկայացված՝ ՀՀ պետական եկամուտների կոմիտեի 2021 թվականի մարտի 10-ի թիվ 3003891 ստուգման ակտի համաձայն ստուգմամբ կազմակերպությանը առաջադրվել է միայն ոչ ռեզիդենտի շահութահարկի գծով պարտավորություններ (այդ թվում՝ այդ պարտավորությունները չկատարելու արդյունքում հաշվարկված տույժեր և տուգանքներ): Ուստի հայտնում ենք, որ պարզ չեն կազմակերպության մոտ առաջացած ԱԱՀ-ի գծով պարտավորությունները մարելու նպատակով գումար հատկացնելու հիմնավորումները:

	



























Որոշման նախագծի մշակման համար հիմք է հանդիսացել ՀՀ փոխվարչապետի 2021 թվականի ապրիլի 13-ի թիվ 04/03.12/12050-2021 հանձնարարականը՝ ներկայացնել ՀՀ կառավարության որոշման նախագիծ՝ պետական բյուջեի եկամուտների և ծախսերի ավելացման ձևաչափով, «Առաջատար տեխնոլոգիաների ձեռնարկությունների միություն» ՀԿ-ին 2019թ. ՀՀ-ում անցկացված տեղեկատվական տեխնոլոգիաների համաշխարհային համաժողով 2019/WCIT2019 միջոցառման կազմակերպման համար ՀՀ կառավարության կողմից գումարներ տրամադրելու հետևանքով վերջինիս մոտ առաջացած խնդիրը լուծելու և հարկային պարտավորությունները մարելու նպատակով։ 


	2. 
	Բացի այդ, հայտնում ենք, որ ՀՀ հարկային օրենսգրքի 108-րդ հոդվածի 1-ին մասի 10‑րդ կետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ չեն համարվում հարկային պարտավորությունների կատարմանն ուղղվող՝ պետական կամ համայնքային բյուջեից տրամադրվող գումարները: Այս առումով, հայտնում ենք, շահութահարկի գծով պարտավորությունները մարելու նպատակով գումար հատկացնելու փաստարկը հիմնազուրկ է:


	Ընդունվել է, ՀՀ ֆինանսների նախարարության տեսակետը ռեզիդենտի շահութահարկի գումարի վերաբերյալ, որի արդյունքում նախագծի նախնական տարբերակով պահանջվող 172,0 մլն դրամ դրամաշնորհի չափը նվազեցվել է 26,2 մլն դրամի չափով։

	3. 
	Մյուս կողմից, հայտնում ենք, որ նախագծին կցված նյութերով ներկայացված է կազմակերպության հարկային պարտավորությունների չափի վերաբերյալ տարբեր տեղեկատվություն: Օրինակ` ՀՀ պետական եկամուտների կոմիտեի 2021 թվականի մարտի 10-ի թիվ 3003891 ստուգման ակտի համաձայն՝ ոչ ռեզիդենտի շահութահարկի գծով առաջադրված հարկային պարտավորության չափը (այդ թվում՝ տույժերը և տուգանքները) ս.թ. մարտի 10-ի դրությամբ կազմել է 22,095.7 հազ. դրամ, սակայն, «Առաջատար տեխնոլոգիաների ձեռնարկությունների միություն» հասարակական կազմակերպության գրությունում նշված է, որ ոչ ռեզիդնետի շահութահարկի գծով հարկային պարտավորությունը 24,095.5 հազ. դրամ է: Ընդ որում, նախագծին կից ներկայացված՝ կազմակերպության անձնական հաշվի քարտի քաղվածքում նշված է, որ ս.թ. փետրվարի 25-ի դրությամբ ոչ ռեզիդենտի շահութահարկի գծով պարտավորությունը (այդ թվում՝ տույժերը և տուգանքները) կազմել է 30.399.9 հազ դրամ, իսկ ս.թ. ապրիլի 19-ի դրությամբ՝ 29,548.7 հազ. դրամ:

	22,095․7 հազար դրամը ձևավորվել է 2017 թվականի Լիցենզիոն վճարից առաջացած ոչ ռեզիդենտի շահութահարկից /ռոյալթի/ 10%՝ ներառյալ տույժերն ու տուգանքները, իսկ 24,095.5 հազ. դրամը՝  2017-2019թթ լիցենզիոն վճարից առաջացած ոչ ռեզիդենտի շահութահարկի /ռոյալթի/ 10% հանրագումարն է՝ առանց տույժերի և տուգանքների։ 
Ըստ ֆինանսների նախարարության՝ նախագծին կից ներկայացված՝ կազմակերպության անձնական հաշվի քարտի քաղվածքում նշված է, որ ս.թ. փետրվարի 25-ի դրությամբ ոչ ռեզիդենտի շահութահարկի գծով պարտավորությունը (այդ թվում՝ տույժերը և տուգանքները) կազմել է 30,399.9 հազ դրամ, իսկ ս.թ. ապրիլի 19-ի դրությամբ՝ 29,548.7 հազ. դրամ: Պարզաբանենք, որ նշված գումարից 945․6-ը մարվել է վճարված ընթացիկ հարկերից։ Ընդ որում, ճշտված տվյալներով, ոչ ռեզիդենտի շահութահարկի գծով պարտավորությունը 2018-2019թթ համար կազմել է 30,517․8 հազար դրամ, իսկ մարումներից հետո՝ 29,572․2 հազար դրամ։ 



	4. 
	Միաժամանակ, նախագծին կից ներկայացված նյութերից հնարավոր չէ հստակ պատկերացում կազմել ՀՀ պետական բյուջեի շրջանակներում տեղաբաշխվող դրամաշնորհային ծրագրերի շրջանակներում իրականացվող գործարքների մասով առաջացած հարկային պարտավորությունների չափի վերաբերյալ:
Հաշվի առնելով վերոգրյալը՝ հայտնում ենք, որ նախագիծը լրացուցիչ քննարկման և հիմնավորման կարիք ունի:

	ԱՏՁՄ-ի կողմից ներկայացված վերջնական հաշվետվության համաձայն՝ ՀՀ պետական բյուջեի շրջանակներում տեղաբաշխվող դրամաշնորհային ծրագրերի շրջանակներում իրականացվող գործարքների մասով առաջացած հարկային պարտավորությունների չափը՝ ներառյալ տույժերը և տուգանքները կազմում է 145,801․7 հազար դրամ՝ ըստ հետևյալ հարկատեսակների
1․ Լիցենզիոն վճարից առաջացած ոչ ռեզիդենտի շահութահարկ /ռոյալթի/ 10%
2017-2019թթ 24,095․5 հազար դրամ, տույժ՝ 9,290․8 հազար դրամ, տուգանք՝ 19,227․2 հազար դրամ, ընդամենը՝ 52,613․5 հազար դրամ
2․   2019/WCIT2019 բացման համերգի կազմակերպման նպատակով պետական միջոցներից առաջացած ԱԱՀ՝ 80,643․0 հազար դրամ, տույժ՝ 22,548․5 հազար դրամ, ընդամենը՝ 103,191․5 հազար դրամ, որից կատարվել են մարումներ՝ 10,003․3 հազար դրամ, արդյունքում պահանջվող գումարը կկազմի 93,188․2 հազար դրամ։ 

2. ՀՀ արդարադատության նախարարություն

	27.04.2021 թ.

	
	01/27.2/10594-2021

	1. 
	«Հայաստանի Հանրապետության պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ Նախագծի նախաբանում և Նախագծի 1-ին կետում «Հայաստանի Հանրապետության 2021 թվականի պետական բյուջեի մասին» բառերից հետո նշված «Հայաստանի Հանրապետության» բառերն անհրաժեշտ է հանել:
	





Ընդունվել է:
Կատարվել են համապատասխան փոփոխություններ:

	2. 
	Նախագծի 1-ին կետում «կատարել փոփոխություններ՝» բառերից հետո նշված «ավելացնելով եկամուտները և ծախսերը 172,046.0 հազ. դրամով՝» բառերն առաջարկում ենք հանել: 

	
Ընդունվել է:
Կատարվել են համապատասխան փոփոխություններ:

	3. 
	Նախագծի 1-ին կետով առաջարկվում է «Հայաստանի Հանրապետության 2021 թվականի պետական բյուջեի մասին» օրենքում կատարել փոփոխություններ՝ համաձայն N N 1 և 2 հավելվածների:
Այս առումով հարկ ենք համարում նշել, որ Նախագծին կից ներկայացված N 2 հավելվածով առաջարկվում է փոփոխություններ կատարել ոչ միայն «Հայաստանի Հանրապետության 2021 թվականի պետական բյուջեի մասին» օրենքում, այլ նաև՝ Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման N 2 հավելվածում:
Ուստի, նկատի ունենալով վերոգրյալը՝ Նախագծում ամրագրված կարգավորումներն անհրաժեշտ է համապատասխանեցնել Նախագծին կից ներկայացված հավելվածներով ամրագրված կարգավորումներին:

	
Ընդունվել է:
Կատարվել են համապատասխան փոփոխություններ:

	4. 
	Նախագծի 2-րդ կետում «Հայաստանի Հանրապետության 2021 թվականի պետական բյուջեում» բառերն առաջարկում ենք փոխարինել «Հայաստանի Հանրապետության 2021 թվականի պետական բյուջեի մասին»  օրենքում» բառերով:
Միևնույն ժամանակ, նկատի ունենալով այն հանգամանքը, որ Նախագծի 1-ին կետում և Նախագծի 2-րդ կետում ամրագրված կարգավորումները վերաբերվում են «Հայաստանի Հանրապետության 2021 թվականի պետական բյուջեի մասին» օրենքում փոփոխություններ կատարելուն՝ առաջարկում ենք Նախագծի 1-ին և 2-րդ կետերում ամրագրված կարգավորումները միավորել և ներկայացնել մեկ կարգավորման տեսքով: 

	
Ընդունվել է:
Կատարվել են համապատասխան փոփոխություններ:



